
SARAY DASAL

Katawan min Dios, T ila-
ban mo kami § ed saray ka-
busol mi 1 ed tanday Santa
Kruz.—Ed ngaray Ama,
tan Anak § tan Espiritu
Santo. Amen Jesus.

AMA MIN wala ka'd ta-
wen, nagalang so ngaran
mo: onsabi’d sikami’ pana-
iian mo: onorey linawam
diad dalin a onong ed ta-
wen.—-Say kanen min agew-
agew iter mo’d sikami’d
" agew aya: tan paandien mo
ray otang mi, onong na pa-
namaandi mi otang day

akaotang ed sikami: tan ag
mo kami iter a onaboloy ed
tokso; ilaban mo kami,
inge’d maoges. Amen.

AVE MARIA, napno Kkay
gracia, say Kataway wa-
la’d sika, bendita ka’'d, biin
amin, tan benditoy borigay
eges mon si Jesus.—Santa
Marian Inay Dios, pikasi
mo kamin managkasalanan
natan tan naani, no oras na
ipatey mi. Amen.

NAGALANG S0 Dios Ama, |
tan Dios Anak tan Dios "
Espiritu Santo.—Lawas. *

SALVE KAY D1os, Ari tan |
Inay panangasi. Sikay ka- |
bilayan mi. Sikay karam-

baan mi. Sikay pangilaloan
mi. Salve Kay Dios. Sikay
tawtawagen min inpaalis
kami ya anak nen Eva. Si-
kay pandagieman min ma-
ningel ta mannanfigis ed
dalin ayan panagluaan. Ga-

ka pa komon, Katawan,
ya mangiese] ed sikami.
I[lingay mo pa’d sikami ma-
tam atan a mapangasi; tan
naani, no nayari lay inka-
alis mi nia, ipanengneng
mod sikami’ Jesus, bendi-
ton bongay eges mo. (A
mapangasi! A mapaiga-
ko! (A makaramban Ma-
rian Virgen lawas! Pikasi
mo kami, masantos a Inay

Dios, pian makapinabang
kami’'d insipay Jesukristo.
Amen Jesus.

MANISIA AK ed Dios
Aman makapanyarin amin,
manamalsay tawen tan
dalin. Manisia ak met
ed Jesukriston Anak ton
bogtong a Katawan tayo,
ya tinmood gaway Espiri-
tu Santo tan inanak nen
Santa Marian Virgen; im-
papairap nen Poncio Pila-
to; impasak ed kruz; ina-
tey tan inkotkot; linma’d
saray infiernos; nen ko-
matlon agew inmplin binmi-
lay; tinmokotok ed saray
tawen; manyorong ed ka- |

———.

wanay Dios Aman maka-
paryarin amin; manlapod
man a onla dian mangokom
ed saray mabilay tan ina-
tey. Manisia ak ed Espiri-
tu Santo: sisiaen ko met so
Santa Iglesia Katolika, say
pannanabaingan day Sasan-
tos, say panamaandi’ ka-
salanan; say kioli’d bilay
na laman tan say bilay ya
ag naandi. Amen.

SIAK A MANAGKASALA-
NAN, mankonfesar ak ed
Dios a makapanyarin amin,
tan diad Santa Marian la-
was Virgen, San Migel Ar-
kangel, San Juan Bautista,
saray Santos Apostoles San

Pedro tan San Pablo, San-
to Domingo, ganaganay
Santos tan diad sikan Pa-
dre, ta nankasalanan ak na |
baleg ed nonot ko, salitak’
tan gawak, ta say kasala-
nan ko; baleg so kasalanan
ko.—Kanian mikaskasi ak
ed Santa Marian lawas Vir-
gen, San Migel Arkangel,
San Juan Bautista, saray
Santos Apostoles San Pe-
dro tan San Pablo, Santo
Domingo, ganaganay San-
tos tan diad sikan Padre,
pikasi yo ak ed Dios a ka-
tawan tayo. Amen Jesus. |

KATAWAN KON JESU-|
KRISTO. Dios tan toon pe- |

teg, ya amalsa tan anun-
du’d siak; pansibkelan ko’d
mabolos a panlinawaan koy
ganaganay kasalanan ko,
ta onsungpa ra ed sika, ya
onkanan aroen labas nen
ganagana. Misipan ak ed
sika ta ak ko la ra piduaen
ya legay bilay ko; tan ona-
rawi ak la’d ganaganay
makapakasalanan ed siak,
tan ikonfesar ko ran ami’
kasalanan ko. Kasian mo
ak, ta bokod moy makapa
andi’ kasalanan ko; bokod
mo met so marunong ya
andi kapara; kanian ilaloan
ta kan mangasi'd siak.
Amen Jesus.

-

SARAY GANGAN TAN
SAKRAMENTOS

. SARAY GANGAY Dios, ..
SANPLORA :
1.—Aroen moy Dios labas!

nen ganagana.
2.—Ag ka onsamban mam-
pabengat.

saray
domingos tan fiestas.
4.—Igalang moy amam
tan inam.
5.—Ag ka mamatey na
kaparam a too.
6.—Ag ka manlawan.
7.—Ag ka manakew. !
8.—Ag ka manpalsa tan|
ag ka met mantila. ;

9.—Ag mo ibgay asaway

kaparam a too.
10.—Ag mo ibgay kayariay

kaparam a too.
Sarayan samploran gan-
gan, duaray katipunan da:
“aroen moy Dios labas nen
ganagana tan say kaparam
a too onong ed sikan dili.”

SARAY GANGAY SANTA
IGLESIA, LIMARA:

Mimisan sinipod ed sa-
ray domingos tan fies-
tan ngili'd gawa.

2.—Mankonfesar ya angan
maminsan befigat ed lo-
ob na sakey a taon, tan
mansakbay no maatap

1.




12
so too, no way gagapen
a ipatey tan no mala-
bay a mankomulgar.

3.—Mankomulgar no Pas-
kon inoli’d bilay na Ka-|
tawan tin Jesukristo. |

Manayunar, no walay |

gangay Santa Iglesia.

5.—Manbayar na derechos
na Santa Iglesia.

4.

SARAY SAKRAMENTOS,
PITORA : ‘
1.—Biniag; 2—Konfir-
ma; 3.—Konfesar: 4.—Ko-
mulgar; 5.—Santa Lana;
6.—Orden; 7.—Kasal.

——000——

AGEW IRAN NGILIN

Sininbasinba.

Balon taon (1 na
Enero.)

Taloran Ari. (6 na
Enero.)

San Jose. (19 na Mar
Z0.)

Intokotok. (k40 agew °
kayari Inkiolid bilay.)
Korpus. (k2 jueves
kayari Espiritu San-
to.)

San Pedro tan San
Pablo. (29 na Junio.)
Inkitokotok na K. T.

Santa Maria. (15 na
Agosto.)

9. Todos Santos. (1 nal

Noviembre.)

10. Inmakulada. (8 na Di-
ciembre.) 5

11. Inkianak. (25 na Di-!
ciembre.)

(Antoy gawaen mo no
agew a ngilin? Inmona:|
Mimisa. Komadua: Ag ka!
mantrabajo. Komatlo:
Mambasa kay maong a li-|
bro tan makalar a historia.!
Komapat: Mangalaw tan’
manliket ka, dapot no ag
onsungpa’d Dios tan kama..
reruam. l

8

000—



15

AGEW IRAN PANAGAYUNAR:
Saray pitoran viernes na
Kuaresma.

AGEW IRAN AG PANSIRAY
ASALIAN: 1. Saray pito-
ran viernes na Kuares.
ma.

2. Say visperas na Espi-

ritu Santo.
3. Say visperas na San
Pedro tan San Pablo.

4. Say visperas na Inkito-
kotok na K. T. Santa
Maria.

00—




Gawaey Toon Katdliko

I—DIAD KABUASAN

Kali'ng mo’d kabuasan, agik,
ag mo aligen so saray ayep, ya
ag dan balot nanonotan so
Amalsa’d sikara, andi met so
saray bugkalot, ya ag da pag-
pagaan so kamarerua ra, Sika,
ta katoliko, gawam tan dasal
mon kinabuasan so ongendan:

1. Kabafigon mo, ontali.
mokod kan tampol.

2. Maiigurus ka, piano
ag ka nataloy toksoy demo-
nio ed kaleganay agew.

8. Dasa] moy sakey a

Amami, piano itdan kay
Dios na taganoy laman tan
kamarerua.

4. Dasal mo met so ta-
loran Avemaria, sakey a
Nagalang tan say ontom-
bok a pikakasi, piano am-
payaen tan tolofigan kay
Katawan tin Santa Maria:

“10 Marian Virgen tan
Inay Dios! Miina ak ed si-
ka tan diad panangigalang
tan panangirayew ko'd ka-
simpitan mo, ipatanir ko'd
sika so kamarerua, laman,
pakayari tan panagliknaan
ko; tan mikasik ed sika ta
ialaan mo ak na gracian

ag lawas mankasalanan,
Amen.

5. Diad kaonoran mika-
si ka’d Ange] a Bantay, a
kuan mo:

“Angel na Dios, a bantay
ko, ta linaway Katawan, si-
lewan, idalan, iwien, oleyan
mo ak ed sayan agew.
Amen,

No sinungpal mo la rayan da-
sal mampales ka tan laen moy
simbaan a mimisa, ta saray pi-
misa tan pangako sikaray san-
kaabigan a devocion ed tapew
na dalin., Et no ag mo naya-
rian so pimisa, sungpal mo ni'd
abung so saray ongendan a pi-
kakasi:

PIKAKASIY SAN IGNACIO.

Katawan, akom pay pa-
ngisaklang kon mabolos ed
Sika na masimoon a inka-
siak. Akom pay nonot, ka-
lakal tan linawak, a pati
saray gawgawa ra. Gana-
ganay wala’'d siak tan eg-
naan ko, Sikay angiter, ka-
nian ipulang ko ran amin
ed Sika, ya andi kesay na
befigat la, tan ipaegnak
ira’d limam, pian Sika ko-
mon SO manoley ed masi-
moon a inkasiak. Kerewen
ko tan pikasik ed Sika lam-
befigat ta iaboloy mo pan
iter ed siak so pakapanos.




20
rok ed Sika tan say gra-
ciam, ta no wala ra’d siak
iraya, mayaman ak lan tua;
angapo lay arum a Kkere-
wen ko’d Sika tan angapo
met lay ibegan ko. Amen.

DIAD SANKASANTOSAN A
TRINIDAD.

i O taloran Personas ya
saksakey a Dios! Diad pa-
nisiak ed Sika, ya wadia
Ka ed arap ko, ondakmomo
ak ed sankablian ya arap
mo, ya maingigalang ed Si-
ka. Tan itekep ko yan pa-
nangigalang ed saray pana-
ngigalang tan panafgira-
yew na Sankasantosan a




21

Virgen Maria, San Jose,
saray masantos ya mana-
ngiesel ko, saray angeles
tan sasantos ed tawen.

Misalamat ak ed Sika,
lapod saray kaabigan, ya
inaboloy mo’d siak, laot la’d
impamalsam, impangiagel
mo’d siak kalabian tan im-
paiigiter moy balon agew ed
siak natan. Pikasik ed Si-
ka, Katawan, ta itdan mo
ak pay graciam, pian man-
bilay ak ya arawi’d kasa-
lanan tan nagawak komon
ed bolos na linawak so amin
day kaliktaney madios a li-
nawam.

Et natan gegemtan ko so

makagamor na amin day
indulgencias, ya nayarian
kon gamoran ed sayan
agew. Et isaklang ko ra’d
saray lima na Inan Virgen
Maria, a inonot ko'd saray
pakaskasin kakamarerua’d
Purgatorio, laot la’d saray
mansasakit iran kakanayon
ko, agagik tan nangaway
maabig ed siak tan saray

inaatey iran Obispos, Papa- |

ri tan religiosos na Santa
Iglesia.

Bendicionan mo ra so sa-
ray ateng ko, agagik, kaka.
nayon tan manooley ed siak

tan amin ya nepeg kon pi- |

kasi ed Sika, Amen,




DIAD VIRGEN

MARIA.

{0 masantos a Virgen,
ya inay Dios! Gawam pa
ya Sikay Inak. Ilaban mo
ak ed amin day tokso’'d ka-
salanan/ ipaliils mo ak ed
amin day Kkaatapay kama-
rerua man no laman, tolo-
figan mo ak natan ed sa-
yan agew ed amin day ga-
wak, ikerewan mo ak na
graciay pansiansia ed sa-
ray masantos iran pilalek
ko tan graciay pananos
kon miananap na kigloriaay
Dios tan kilalabay kamure.
ruak.

1O Marian tinmoon andi




24
tilol! Pikasi mo kamin ona-
pireng ed Sika.

DIAD SAN JOSE TAN SARAY
SASANTOS. ‘

San Jose ya katalek kol
tan amin yon angeles tan}
sasantos, iagel yo ak komon
ed sayan agew tan angad
kapigan ed amin ya kzm'ai
pan na !aman may kamare-}
rua, laot la’d horas na ipa-!
tey ko. Amen. ,‘
(Dasa! moy sakey yal
Amami, Avemaria tan .-\'a-‘
galang). ‘

[[—DIAD OKTO TAN
PANGDEM.

Say Dios a Katawan so lapoay
ganagana ray kaabigan tan ka-
yarian tayo; kanian, no mafgan
s0 too, sankakanaan ya bendi
cionan toy kanen tan inumen,
a pisalamatan toy Dios. ya afigi-
ter na tagano ed sikato tan pi-
kerew ya ipaliis ed sikara so
makaderal ed laman. Si San
Benito binendicionan toy basoy
inumen et apisit tan naibong so
inumen, ta nilaokay samal a pa-
matey ed sikato. Nia, sirin, so
gawaen tan dasalen mo, sano
mangan ka.

DIAD ARAPEY PANAN.

1. Bendicionan moy ka-
nen tan inumen, ya ikuan
mo: “Say Dios, ya amal-

sa’d kanen tan inumen,
bendicionan to ra. Amen.”}

2. Dasal moy sakey a
Amami, sakey a Avemaria
tan sakey a Nagalang.

DIAD KAYARI PANGAN

1. Kuan mo: “Pisala-
matan ta ka, Katawan, ed
amin a impangasim ed siak,}
Sikay manbilay tan manari}
ed ando lan ando. Amen.

2. Dasal moy Amamiy]
Avemaria tan Nagalang,}
singa diad arapey pangan.j

ITT—DIAD ORACION.

1. Diad pankapisdeng}
(ontanto met diad okto tan)




kabuasan), no ontanol so
kampana, ontonda ka, ona-
lagey tan dasal moy lima-
ran Avemaria tan sakey a
Nagalang, a pangigalang
mo’d Santisima Trinidad
tan ed Virgen Maria. Si-
katoy ingetar na masanton
Papa ed saray ag maka-
talos na latin, piano maka-
gamor iray indulgencias na
Oracion o Angelus, a kuan.

2. "Kayari Oracion, on-
simpet kan magano ed
abung, tawag mo ray fa-
milias mo tan dasal yoy
masantos a Rosario.

3. Kasungpal na Rosa-
rio, say bae, say ina odino

say pafigoloan a marikit}]
ibafigat to komon so kate
cismo tan saray pikakasij
tan dasal na Santa Iglesia
ed saray ugugaw, bibii manj
lalaki, bataan man anak
ya manayam ed abung. Sa-
yan panagbangat mabayag
komon ya sakey a kuarte
de hora. ;

4. Kasalanay atateng]
no paolian da ray anak dan
ag midasal man ag manad
ral na saray dasal na Sand
ta Iglesia.

5. Kasalanan met na sa
ray atateng, no aboloyan dal
ray anak dan manakarakar

tan mikarawkaraw diad la
bi, ya ag da amtay laen da.

[V—DIAD LABI

Diad idokol, nia ray sung-
palen mo:

1. Ontalimokor ka'd a-
bay na ikamen tan mangu-
rus ka.

2. Usisaen moy koncien-
ciam ya tepeten mo’d sikan
dili: “Nankasalanan ak ka-
si ed sayan agew?... Iner 80
nilak... ;antoy ginawag?...
idinan iray kinaliktan on
salita, nonot tan linawa?...
;i Walay binusol ko... tina-
kew ko... inayew... nanga-
waan koy marumsis,., elc.

ete.?... Sinunpal ko ray be
tang tan devocion ko?.."”

3. Dasal moy panagsibd
kel ed kasalanan: “Kaiu-
wan kon Jesucristo.” (pg.
8.) ;

4. Dasal moy sakey al
Amami ed Senor San Joss
ta piano iarawi to ka'd l[ld.
tey a sikakasalanan, i

5. Dasal moy taloran}
Avemaria ed Katawan tin}
Santa Maria, piano ag kal
nagonigon na demonio ed
saray kugip mo. !

6. Bitlaen mon maralil
go sarayan jakulatoriay
“Jesus, Jose tan Maria, iy
pay ko’d sikayo so kamared




ruak.—Jesus, Jose tan Ma-
ria, dwad. panpanabos ko,
tolongan yo ak pa.—Jesus,
Jose tan Maria, diad horas
na ipatay ko, ako yo'd ta-
wen so kamareruak.”

V—DIAD ILOOB ED SIM-
BAAN.

1. No laki ka, ekal moy
sombrerom ; no bii ka, ipan-
dong moy olom, piano ipat-
nag mo so panafigigalang
mo’d Dios.

2. Kaloob mo'd simba-
an, basaan mo’d danum a
bendita so tamoro tain pa-
figando na lima mon kawa-

nan ftan mafigurus kan
mankuan: “Diad iigaray
Ama tan Anak tan Espiri-
tu Santo. Amen.”

3. No angapoy Santisi-
mo’d simbaan, ituek moy |
olom ed masantos a Patro-|
no, a pangigalang mod Si-|
kato. ;

4. No walay Santisimo,
italimokor moy saii mon |
kawanan, a panadoracion
mo’d Sikato. q

5. No niparungtal so
Santisimo, italimokor moy
duaran salim tan ituokl
moy olom, |

6. No ontalimokor ka’'d!
arap na Santisimo, ibitlam{




§0 sarayan salita

\ A < [
F'rancisko de Asis: fga-
Iz’/r// ta /‘[", Sai ‘v"r’_\‘u][fly_\‘ﬂ
{ Katawan /,'vr, ,/,_\-,/(',“,\-',,_
tlia tan diad amin a simba

3 1. 3 g

(N na sankamunduan tan
ddayew ta ka. ta lavod San-

ta Cruz mo amundun mouy

7. Mabanday a tolcy so
l‘:tl,lllL"(’Il tan pangagal diad
fiimbaan, kanian ag mo la
pawaen.

8. Kasabim ed pasen
ho, ontalimokor ka, ma-
hourus tan dasal moy Ka-
bwan kon Je \'/ll‘/x.::/u_ Ama
’I"‘. ;l vema r.l/ /ql// ,\v'!vv,(,.'.
Hng.

9. Ag mo aligen so s3&
ray ag ni abangatan, ya, o
onloob ira’d simbaan, 3
ira ontalimokor, no ag on
vorong iran tampol tan ol

F
. 1« « -
v, 1 12 QT

lingawlingaw, r

d ag «
tay gawaen da.

10. Ontan met, ag K
mantungtung, maninga
manelek, mangan, etc. §
saray mangawa na ontd
ipatnag day kaandiay edj
cacion da, ta ag da nabirhi
so Ari’ Sankatageyan, ¥
wala’d Sankasantosan a S
cramentoy Altar.

DIAD PIMISA

PAIMANO

1. Kinabuasan, no anga
poy makasbe! a baleg ed si-
ka, mimisa tan mankomul
ear ka, ta angapoy naika-
liktanen moy Dios a Kata
wan a singa diad pimisam
tan pankomulgar mo.

2. Kuan da ray Sasan-
Los:

San Francisco de Sales:
‘Saray pikakasin, narasal
bd peles na Misa, sankaka-
paan iran toloy. Inageiw-
igew mimisa kayo tan, diad

pelc 1o, da 101 ]‘m\w/ G

ed ,»(.'u/.w/r.'w an a cde 'ur,Au,‘
yo.”

San Juan Crisostomaog
“Say ag nagamoran ed pé
peles na Misa, masuyat ¢
nagamoran ed arum a P&
NUUN.”

San Lorenzo Justiniano
“Saksakey a pimisa yo me
bl nen (//u'.lf, a ayuno, 1'1.111"8
penitencia tan pikakasi ya

San Jeronimo: “Dake
way kakamareruan naao§
ed Purgatorio diad peles ngt
Misa.” |

Concilio de Trento: “S(Ig’}
too ag to nayarian a ma
figilolot na gawan masante

tan madivino nen say vi-
v,‘.-,:." ; :
3. Say Misa sikatoy san

kablian a bagat na Kata-
wan tin Jesueristo ed Ma-
kapanyarin Ama to. Diad
panamegley to nagamoran
tayo ray gracias, yva naka-
okulan ed kaabigay kama-
rerua tan 'aman tayo, on-
tan met na kaparan too.

1. Makanan toloy so pa-
ngiter moy misa’'d Padre,
ta ipaakar to'd sika odino
ed saray kakamareruan ka-
liktanen mo so saray san
kablian a kakanaan o meri-
tos na Masantos a Misa.

5. Bokor na Misa ray Pa.
padren Romano so matua




38 :
tan maabig, ta bokor day
angakoy masantos a Sakraj
mentoy Orden. Say “misad
misa” na saray “paripari'
sakey a masakrilegon kome
dia o palayaman, ta angal
poy inkapare ra, no ag sal
ray kawes, libro tan awal
wey, ya inalig da’d sarag
Papadren Romano.

6. Mankasalanan a ma
kapatey so mimisa’d simba
an ya aliwan romano, {8
mibiang ed sakey a sacrilg
gio tan mangiter na maoges
a kalar ed saray k:l]m!‘;t%
too.

7. Diad pangigapoy Misg
maigurus ka tan dasal mof
Siak a Manaokasalanan

e




Diad Ewvangelio, onalagey
ka tan mangurus. Diad
HOSTIAS, ontalimokor ka,
ituek moy olom, mandugal
ka tan kuan mo: Igalang
ta ka, masantos a Laman
na Katawan kon Jesueris-
to, ya impasak ed eruz la-
pod siak. Igalang ta ka,
sankablian a Dala na Ka-
/l!l“«l;/ ;’{1:,/ ./o,\'//,-;'f\-,',,. 1”/
nitbong ed Kruz lapod
siak.”

8. No walay librom a di-
nidios, basaen mod peles na
Misa, et no angapo, maka-
nan toloy so mandasal na
Masantos a Rosario. Naya
rian mo met a sungpalen so
ongendan a pikakasi:

PIKAKASIN DASALE}
ED MISA.

. . > 2 ’
.\l' Say padre onla’d altiay

Katawan kon Jesucristo

Anak na Dios ya mabilay

ya diad inkairirap mo ng
nermen ka, iaboloy mo ke

mon ya amin day kaermé

nan ko ninonot ira'd Siks

ya Dios na posok; et lapd

' inkairirap mo tolonigan mi
il ak pan mangakbibit ed s
] kara, pian lapod gongona &
I saray inkairirap mo onka
na ra komon ed kamarg
ruak. Amen. '-

Diad “Confiteor.”
Katawan kon Jesucristg

: ; ]




“CONFITEOR",

DiAD

ya nen mandarasal ka’d Tad
namanan, nanlinget ka a
makapakelaw na dala, iabo?
loy mo pa ya lapod ampait
ya inkairirap mo niibong
ko komon so luay matak, va
panagsibkel ko'd saray ka:
salan ko ed arap mo. Amen,

No say Padre et mumhnn
toy altar.

Katawan kon Je\uunato,
ya intepel moy Judas ya nit
i liputan to ka a lapod sakey
ya aiigob, iaboloy mo pa y&
ag ta kan balot ni‘iputaj
ed saray kaparak a too ¢
diad inkasiak a dili; tap
iaboloy mo komon ya ali
wan say maoges, noag sa

gaway panangaro so niiter
ko'd saray kakabusol ko.
Amen,

No say Padre onla’d pasen
na Epistola.

Katawan kon Jesuecristo,
va inaboloy mo’d saray
maoges a totoo va baloren
da ka, pikasik ed Sika ya
baloren mo ak na golong-
golong na panaingaro tan
lubir na amiy gangan mo,
pian ag ta ka napaermen ed
nonot, salita tan gawa.
Amen,

Diad “Introito”.

Katawan kon Jesucristo,
va inawit ka'd Anas siiga




"INTROFTO",

DiIAD

sakey ya makasalan, iabo.
loy mo pa komon ya ag ak
napelag ed kasalanan lapod
saray pafngoyot na saray
kaparak ya totoo o panek-
SO ray maoges, no ag, ingen,
nilaban ak ya itontoy Espi-
ritu Santo ed kasumpal na
madios a linawam. Amen.

Diad “Kyrie Eleison”.

Katawan con Jesuecristo.
va intepel mo so inpangita-
pat to’d Sika ya amitlo na
Principe na saray Aposto.-
les ed abung nen Kaifas,
pikasik ed Sika ta ilaban
mo ak komon ed maoges
iran kaiba, tan nitépel ko
komon so pakapaandik ed

amin day maingaraldalig
iran kayamanan, ya angan
say dilin bilay ko, dapot l\oJ
mon no ag ta ka mtapat_:
Amen. |

i
Diad “Dominus V ubzs(‘um"j

Katawan kon Jesucrista
diad inlimgis mon mapas
figasi ed San Pedro, keres
wen kon ilimgis mo pa’
siak so saray mapaifigasi
matam, pian pansibkelan
kon maong so saray kasalad
nan ko, tan ag ta ka komon
napaermen ed nonot, salit
tan gawa, Katawan tan
Dios ko. Amen. ]




Diap “DomiNus VoBiscum”,

Diad “Epistola”

Katawan kon Jesucristo,
ya intepel mo so inpangawit
da’d Sika ed kinen Pilate
tan diman da ka indalem?}
ya andin balot kasalanang$
ibafigat mo ak pan onara-
wi ed kasiliban da ray ma.
mauges, nipamoriak komon
so ~malet kon pananisia
diad pangawak iray maung
tan masantos iran gawa.}
Amen.

Diad “Munda Cor Meum"

Katawan kon Jesucristo,}
ya diad arap nen llumhs
intepel mo kamin man: t_u-:

g
8

kasalanan, iaboloy mo ko-
mon .va nitepel min ami’
pamairap va ited da’'d sika
mi, et naalig mi ka, oh ma-
dios ya Maestro, manpao-
yamo tan manpaabeba na
puso. Amen,
Diad “Evangelio”

Katawan kon Jesucristo,
va intepel' mo so inpamai-
pawil nen Herodes ed Sika
yva sifiga sakey ya maku
langkulang ed pangokoman
nen Pilato, a sayay sengeg
na inpanpulangan dan dua,
pabiskeg mo ak pa na gra-
ciam, pian ag ak napatalaw
na saray kakabosol, no ag
ingen pakalaan ko na gon




Diap “EVANGELIO",

gona, et naalig ko so oliram,
ya inted mo. Amen,

No Ekaley Sakbong na
Kaliz.

Katawan kon Jesueristo,
ya nilakseban tan pinairap
da a lapud siak, itdan mo
ak pay gracian pakapansib-
kel kon maong ed saray ka-
salanan ko tan ag mo ko-
mon iaboloy ya onpatnag ed
Sika ya alaksebay macris-
tianon kabirtodesan. Amen.

Diad “Ofertorio”.

Katawan kon Jesucristo,
va, lapud siak, nilabay mo
so inpailakes ed lusek, a di-




D1Ap “OFERTORIO”,

tan da ka pinairap ya ma
ong, itdan mo ak pay gra
cia ta maliket ak komon a
mangakbibit na saray irap,
va iter mo lapud pangiba
ngat mo’d siak, tan ag ta-
kan balot komon napaer
men a lapud saray kasala-
nan ko. Amen,.

. :
‘\u_,'/ /'!'1//4 Orasan to ray

Lima To.

Katawan kon Jesucristo,
va anak na Dios a mabilay,
angaman pinatua nen Go
vernador Pilato ya angapon
balot so kasalanan mo, di-
nenge! mon, ag kan balot
inmesel, so akis da rav Ju

dios ya ipasak da ka, itdan}
mo ak pay gracia ta mans
bilay ak komon a masimpit}
ag ak nagulé na saray sals
salita ray totoo, manbilayl
ak a sigagracia, tan siaanos}
tan sitetepel a mangakbibit}
na bengat lan kairapan]
Amen. !

Diad-“Orate Frates”. g

Katawan kon Jesucristo)
diad mabolos a linawam ing
tepel mo so sankasebegan
ya inpamairap da ray Jud
dios ed Sika; itdan mo a
pay gracia, pian nibatikan
ko komon 30 amin day pa:
ngoyot na mundo, et diag

agew na okom, nIll]mIIl;('é
ak ya sikakawes na virtug
na }uldln yaay poso. Ame YL

Diad *“Pre _]l'(‘/.ll >

Katawan kon Jesucristol
ya nilabay mo lapud sial
ya inawat.so totol a patey
ya angano say ipatey eg
Cruz; iaboloy mo komo
va, lapud arok ed Sika, a
ak ontakot komon ya maj
ngawat na ~<ml\.1\ulngd|§
ya ipatey. Amen.

Diad *“*Memento” ed saraj
mabilay.

Katawan kon Jesucriste
lapud kilalaban ko, insak



http://inawat.so/

)at mo so sankabelatan ya
Cruz; iaboloy mo komon ta
malikeliket ak ya manakbat
na ecruz na mortifikacion
yva kuan, et, lapud arok ed
Sika, naagamil ko komoén a
inagewagew. Amen.

Saiy Padre itavew to raiy

H'u/.'/f/t:// to ed Caliz.

Katawan kon Jesucristo,
diad mairap ‘¥& inpanakar
mo ya amaarap ed Calva
rio, binilin mo ray masim-
pit ya bibii ya nannangisan
da ka; itdan Mo ak pay
gracian onagos komoy lua’d
siak na matuan panagsib-
kel, pian naurasan iray ka-




[TAPEW TO RAY

DAKULAPY TO ED CALIZ,

SAY PADRE

nan ko, et onkana ak
naani ya naawat ed madios
a katageyan mo. Amen.

Say Padre krusan toy
ibagat.

Katawan kon Jesucristo,
lapud siak, nipasak kad
cruz. Kerewen kod Sika,
yva ipasak mo komoy laman
ko na masanton takot ed
Sika, pian diad pansiansiak
i ya manonigpal na saray bi-
lin mo, nibagan milaak ed
Sika ya misakbat na Cruz.
i Amen.

Sano itagey so Hostia.

Katawan kon Jesueristo,
lapod panangarom ed siak,




b
|
!
{
§

ntepel mo so inpangitages
da’d Sika ed Cruz; kere
wen ko'd Sika ya ekalen mo
komon ed pusok so amin
day mangaraldalin ya liket,

| pian say kamarewak manbi-
| lay a mangamamayo’d ma-

ngatatawen iran liket.
Amen.

Sano /./l’_r/y Y S0 Caliz.

Katawan kon Jesucristo,
saray. manangilaban iran
terter na dalam sikaray so-
bol na gracia ya onkana’d
sikami; yabolcy mo komon
ya, lapud gongona na san-
kablian mon dala, say ka-
jarerua mi nalinisan ed

dumsis day maoges iran
nonot tan pilalek. Amen.

“Memento” ed saray ina-
1//(]/.

Katawan kon Jesueristo.
va nen wala ka’d tagey na
Cruz inpikasim iray amiy
katooan ed Mangatatawen
ya Amam, ya angan saray
angipasak ed Sika, iaboloy
mo pa’d siak so graciay ka-
abebaan tan anos, pian
onong ed bangat mo tan in-
kalar mo, naarok iray ka-
busol ko tan makapangawa
ak komon na maabig ed ma-
mobosol ed siak. Amen.




PECCA-

“NOBIS QUOQUE

-
—

TORIBUS",

Diad “Nobis Quoque Pec-
catoribus”.

Katawan kon Jesucristo,
ppud panangasim insipan
hoy tawen ed sibabawin
patakew ya mapaabeban
inirbir to so saray kasala-
jan to; kerewen ko’d Sika
diad pangipatuak ed sa-
y kasalanan ko'd Sika,
gamoran ko komon seo
akapinabang ed Sikad ta-
gen. Amen.

wad pangitagey na daiset

ed Caliz.
Katawan kon Jesucristo,
intepel mo so baleg ya
kapgaan mo lapud siak,

itdan mo ak pay gracia
pakapantepel ko komon
kasegsegangan a lapud §
ka. Amen.
Diad Pater Noster.
Katawan kon Jesucrist
diad inpangipiyam ed sa
kasantosan ya Inam ed
santos tan inararom
Discipulo tan say Discipy
lam ed Inam, kerewen ko
Sika ya awaten mo ak tg
ilaban mo ak komon ed s
-ay kaugsan ed sayan bila

namisag ed Hostia

Katawan kon Jesucris
nen mananabos ka'd tagé




|

; 6
ha Cruz inyawat mo so ka
mareruam ed Amam, yabo
Joy mo komon ya diad sa
van bilay ompatey ak ko-
on ed Sika, tan diad igta
ay ipatey niawat ko komon
o kamareruak ed Sika, ya
i0s ya manbilay tan man-
ri ed andolanando. Amen.

Diad “Agnus Dei”.

Katawan kon Jesuecristo,
iad pandaleplep ed saray
rirap mo, natatangoyor ak
ya mansibkel ed saray ka-
alanan ko; kerewen kod
ika ya lapud pakapanya-
iy sankapaitan ya inka-
rirap mo tan ipatey mo,




Diap “AGNus DEr”,




69

fitdan mo ak pay matuan
hansibkel ko ed saray kasa-
anan, va agawak ed Sika
ﬁqi inbeneg iran inpanbilay
0, tan itdan mo ak pa met
\a gracia, ta makaarawi ak
zomon ed pakalaan ko ray
;asalanan. Amen.

Diad Comunion.

Katawan kon Jesucristo,
apod inpiaboloy mo’d in-
yafigiponpon da’'d Sika ed
sakey ya balon lobok, itdan
10 ak pa, Katawan, na ba-
on puso, ta, diad ipatey
o'd Sika, maliket ak ya
sinabang ed gloriay inkio-
im ed bilay. Amen,




Diad Ablucion

Katawan kon Jesucrists
va, lapud siak, si Jose ta
Nicodemus, binalkot da
ed amputin abel, iaboloy m
pa’d siak ta onkana ak
mangako’d masagradon
tar mo ra matua tan
bilay ya Laman mo. Amep

Diad “Dominus Vobiscum

Katawan kon Jesucristg
diad kayari inkiolim ed
lay, pinmatnag ka ed in
rarom a Ina tan saray Di
cipulos mo, pian niited mo
sikara so penel tan gayag
ra; itdan mo ak pay gracig!
va diad kayari tonian bilay




“CoLLECTA".

DIAD KAONURAN A

miliket ak ed sikara ed
ngatatawen a panarian
ya anga’d anga. Amen.

Diad kaonuran a “Collecty

Katawan kon Jesuecrist
diad kayari inolid bi
pinakanam so nanayam
apat a poloy agew a
ba ray Discipulos mo,
inbafigat mo ra’'d amiy
terios na Pananisia; ke
wen ko'd Sika ya ibang
mo ak komon ed saray m
dios ya katuaan tan pabi
kegen moy pananisiak ¢
sikara, onong ed saray b
ngat mo, tan ag ko komg ]
onsuniigpa ed madios ya |
nawam. Amen.




DIAD KAONORAN YA “DoMINUS
Vosiscum™,

Diad kaonoran ya “Do
nus Vobiscum”.

Katawan kon Jesucris
diad kayari apat a pol
agew tinmokotok ka a
gloria ed tawen, ed arap
saray discipulos mo; yal
loy mo komon ya say pos
lapud panaifigarok ed Si
paolian to ran amiy mai
raldalin a liket et alak
to labat iray marfigataty
wen. Amen.

Diad Evangelio nen Sa*
Juan.

Katawan kon Jesuecris
va afigibaki Espiritu S
to ed saray Discipulos, n

beles dan mandadasal, ke-
ewen ko’d Sika ya palini-
sen mo pay pusok lawas ed
asalanan, pian say dilin
spiritu Santo so manayam
d siak, et say pusok lawas
a maliga. Amen,




| SOOCCTOTOOOOLOSH

DIAD PANKONFESAR,
Say mankasalanan nepe‘
a dusaen na Dios a Katal
wan diad infierno, no ma
kapatey so kasalanan
odino diad purgatorio, ng
anlemew. Pian naperdonay
too tan onandi’ kasalanay
to, nakaokulan ya sungps
len toy kondicion ya intey
na Dios ed sikato, salantj
yva mankonfesar ed Padre
Saray kasalanan, sirin, y
ay ikonfesar ed Padre, a
met ird perdonaen na Dig
a Katawan.
Gangay-Santa Iglesia y
saray katoliko mankonfess




i
ira yva‘“‘angan maminsan e
sakey a taon.” Kanian man
kasalanan iray totoo ya pa
labasen day sakey a too:
ya angapoy pankonfesai
da. Maong a toloy, balet
no say too et mankonfes:
a mabetbet, ta, diad pangi
konfesar to, ag labat naper-
donay kasalanan to, mo ag
ifigen, naaruman ni’ graci:
tan matawen a kakanaan.
No mankonfesar ka, nia;
gawaen tan dasalen mo:
1.. Ontalimokor - ka, ma
ngurus tan mikerew na to
long ed Katawan tin Jesu
kristo, Virgen Maria ta
Angel a Bantay, pian pali
wawaen day-kalakal mo taxn

parlaiigen day posom
mannonot tan mansibkel e
saray kasalanan mo.

2. Nonoten mo ray kas
lanan, ya ag mo ni inkon
fesar.

3. Pansibkelan mo ra
misipan ka’d Dios ya ag
ra piduaen.

4. Dasal moy Siak a Maj
nagkasalanan.

5. Ontalimokor ka’'d
nagkonfesaran (confesong
rio) tan ilugay moy Pg
dre a kuan mo: “Narayew
so Dios tan say Virgen Mg
ria. Say kaonoran a imj
pankonfesar ko, Ama, saj
nen... Saray kasalanan k
natan niraya...”




79

6. Iusausam dia so saray
kasalanan mo, ya ag mo
jburi tan ag mo met iamot
angan saksakey ed sikara,
ta no gagalaen mon iburiy
asalanan mon makapatey
ankasalanan kan ambelat
an ag ira naperdonay Kka-
.alanan ya inkonfesar mo.
[aoges so pankonfesar day
afigibabaga: “Saray ka-
alanan ko makapal nen say
uer ed dayat; ag ko ra ni-
sausa’d sikayo; mila ran
min ed satan”. Ta kapili-
an a toloy ya nibagay bi-
ang tan kasigmat na saray
asalanan.

7. No asungpal mon im-
agam so saray kasalanan




80
mo, defige] moy ibiliy Pa
dre’d sika tan say dusap
iter to; et, no walay ikon
sultam ed sikato, ipakabaf
mo lan tampol.

8. No inakom lay dusam
dasal mon tampol so “Kata
wan kon Jesueristo”.

9. No asungpal lay Kata.
wan kon Jesucristo, onala-
gey ka, onla ka ed arap ng
altar, dasal moy dusay Pa
dre ed sika tan pisalamatan
moy Dios lapod sayan impa.
ngasi to’d sika.

Pian walay sakey a pananon.
tonan mo. isulat ko dia so saray
pikakasi tan pafgiusausa ng
kasalanan ya nepeg mon -aga-
milen diad pankonfesar mo.

4

PANAGPARAAN.

Katawan kon Jesueristo,
wadia ak ed arap mon mi-
kerew na panangasim. Nan-
kasalanan ak. Tolofigan mo
ak na graciam, pian nano-
notan ko ray kasalanan ko,
pansibkelan ko ra tan icon-
fesar ko ran amin. Agko la
labay so onpiduan manka-
salanan lawas. Amen.

Marian Sankasantosan,
masamit kon Ina! TIalaan
mo ak na madivinon pana-
figasi, pian makapanconfe-
sar ak a maabig tan napa-
andi ray kasalanan Kko.
Amen.

Angel a Bantay ko tan

masantos a Kaboloy ko, pi-
kasi yo ad ed Dios; ipano-
not yod siak so saray ka-
salanan ko tan ipurek
yo’d kalaka] ke so maabig
iran sipan tan pilalek,
pian mansiansia ak ya ag
la mankasalanan lawas,
Amen.

SAKEY NIN PIKAKASI.

O Dios ko tan sankama-
pangasian ya Amak, linma
ak dia ed Sika lapod labay
kon mangawa na maong
tan matuan panagkonfesar,
pian akoen mo ak lamet ya
sifiga pinablim tan inara-
rom ya anak. Et lapod an.

gapoy nagawaan ko, no
angapoy madios ya tolong
mo, pikasik ed Sika ya ka-
sian mo ak ta ibakim ed
maletey kon. poso so Ma.-
santon Espirite. Amen.

Nonot mo nstan no kadpigan
so kaonoran a impankonfesar
mo tan no asungpal mo so du-
san inter na Padren nankonfe-
saran mo ono andi. Insan mo
dalepdepen iray kasalanan mo
ed saray Gangay Dios tan San-
ta Iglesia. Niay sakey a me-
lag & panangntonan, ya nepeg
mon agamilen.

PANAGDALEPDEP ED
SARAY KASALANAN.

Inmonan gangay Dios.
Nanduarua ak kasi ed sa-

ray bangat na Santa Igle
sia? Nananito ak? Nan.
dasal ak ed labi tan egew?
Nandeiigel ak a maliket eg
saray nanpaoges ed Santan
Iglesia?’. Nanbasa ak na
maoges a libros, ‘periddicog
man palapagan ‘0 revistas,
ya onsungpa’d saray ma-
santos a barigat to? Andian
ak kasi na panilalo’d pana-
ngasi’ Dios?—Nandasal ak
ya andi kabintaan? Anisig
ak ed saray kugip tan sa-
ray pumapalar? — Nanga.
wa ak na makatalibaga’
saray mandarasal ed dale
na simbaan?

Komaduan' gangan. Nan
sdmba ak a nampabefigat

Inpasen koy Dios a Kata- :
wan ya tasi ed aliwan tua,
va inbagak o ginawak?—
Simm::pul ko kasi so insi-
pan ko'd Dios odino ed sa-
ray Sasantos? — Inayew
koy Dios, odino saray mi-
nistros to odino saray Sa-
santos?

Komatlon gangan, Ag
ak kasi akimisa ed saray
Domingos tan -Fiestas?—
Aminpigapiga ?— Nandasal
ak ya andi binta tan devo-
cion? — Nantrabajo ak ed 1
garay agew a ngilin? —
Nantungtung o nanelek ak [
ed Simbaan? — Dinefigel |
koy sermon?—Nanlifigaw-

lingaw ak ed peles na Mi.
sa?

Komapat a gangan—In.
galang ko ray ateng ko?—
Sinungpa]l koy gangay a-
teng ko? — Sinungpal koy
gangay ateng, makaoley
tan arum ni ran nepeg kon
toloken ?—Nansalitaan man
inebatan ko ran maoges ?—
Insambak o inlablabay koy
ateng ko, agagik man ka-
kanayon ko?—Tinolofigan
ko ra kasiy ateng ko ed sa-
ray trabajo man kairapan
da?

Komaliman gangan.—A.
kikolkol ak ed kaparak a
too?—Dineral koy galang
to?—Pinasakitan ko’d sali.

ta man gawa?
an kon maoges? Insam-
pak o inlablabay kon mao-
ges 7—Nanboek ak?—Aki-
sugal ak ya alablabas?—
Nanayew ak?—Nantalobo-
tob ak?—Inbangat ko odi-
no pinaolian ko ya manga-
way kasalanan so kaparak
ya too?

Komanem tan komasiam
a gangan.—Inaboloyan odi-
no hanliketan ko so maoges
o marutak iran nonot, ya
onsungpa’d kaadiaan tan
kasimpitan ?— Nanpirawa-
tan ono binantayan kon ni-
nengneng so maoges 0 ma-
rutak iran gawa?—Nansa-
lita ak na marutak ?—Nan-

Nansalita-

liketan kon dinengel so ma-
rutak iran salita? — Nan.
basa ak na marutak iran li-
bros o periodiko a nipaakar
ed aroan?—DMasimpit kasiy
impangawes ko? — Nanga.
wa ak na marutak ed siak
a dili ono diad saray kapa-
rak a totoo, lalaki man bi.
bii? — Ed saray ayep?—
Nanbaile ak? — Linmak ed
cine, kabaret tan arum ni
ran maoges a nenengne-
ngen? — Nankasa! ak, ed
Juzgado, Aglipay o Protes.
tante?

Komapito tan komaplon
gangan. — Nantakew. ak?
Nansaol ak ?—Inibegan koy
kayariay kaparak a too?—

Dineral - koy kagawaan ono
kayariay kaparak a too?—
Binayaran koy utang ko?

Komawalon gangan, —
Nantila ak? — Pinalsaan
koy kaparak a too? —
;Nanlantaw ak?—Inbagak
so aliwan tua?—Sinanbaan
koy aliwan tua?— Walay
ininap kon andi katono-
fngan >—Minormorak so ka-
parak a too ed salita man
gawa? — Nantungtung ak
na kakabusay kaparak a
too? Inburik so nepeg kon
ipatua? — Binalaw koy ka-
parak a too?

Gangay Santa Iglesia.—
Akimisa ak a sinimbasim-
- ba? — Nabot koy enteron

misa >—Nankonfesar ak ed
Kuaresma? — Impatawag
koy Padre nen walay ag-
makayari ed abung ko?—
Nankomulgar ak a tinaon?
Nankomulgar ak ed kayari
afigan? Nankomulgar ak a
sikakasalan a makapatey?
—Afigan ak na asalian ed
saray agew na abstinencia
a kuan?—Nanayunar ak ed
saray pitoran viernes na
Kuaresma ?—Nantawal ak
na derechos na Santa Igle.
sia?—Nantila ak ed Padre
nipaakar ed saray babaya-
ran ko, nen walay biniag,
kasal, inatey, etc.?




DASAL DIAD KAYARI PAN-
DALEPDEP,

Dios ke tan Amsk ka-
sian mo 3k pa, cnong ed
andi angaan a panafigasim.
Maermen ak a toloy laped
impankasalanan ko'd Sika.
lapod nayarian me ak a du-
saen, Sikan sankakabatan
tan sankatonongan a Qkom,
ed sayan bilay tan diad bi-
lay a sakey. Laotla paer-
menan kon toloy so inpan-
kasalanan ko lapod andi
angaan a panangarom ed
siak tan lapod Sikay nepeg
kon arcen labas nen gana-
gana. Perdonaen mo ak,
Dios ko, tan, onong ed andi

angaan a panafgasim, i
figoanan mo pa la ray ka.
salanan ko’d Sika. Ag mo
ak ipulisay ed arap na sa-
ray mapaiigasin matam.
Isipan ko lan malet ya ag
ak la mangaway kasalanan
lapod pananolong na ma.-
santos a graciam ed siak,
Amen.

PISALSALAMAT ED KAYARI
PANKONFESAR.

O Dios ko tan Amak,
iter ko’'d Sika so magter
kon pisasalamat lapod im-
paiigakom la met ed siak a
singa matuan anak diad im.
pamerdonam ed siak ed Sa-

kramentoy Konfesar. Et
pikasik ed Sika, Katawan,
ta iaboloy mo pan ag ak la
mankasalanan ed Sika, ya
nepeg kon aroen labas nen
ganagana.

Inak a Virgen Maria,
ialaan mo ak na graciay
Anak mon Jesucristo, pian
matoor ak lawas komon ed
saray insipan ko tan ag ak
la onpawail a mankasala-
nan angad ipatey ko. Amen.

Ange] a Bantay ko, ipa-
tron ko lay kamareruak ed
sika; bantayan mo ak pa
lan maong, pian ag ak na-
goyor na saray tokso ed
kasalanan. Amen.

Nagalang tan narayew so

Sankasantosan a Trinidad,
Ama, Anak tan Espirity
Santo, ya andi angaan so
panafigasi ra. Amen.

DIAD PANKOMULGAR.

Kasakbayay pankomulgar, ag
ka omtimtim na antokaman tan
no walay nanonotan mon kasa-
lanan a makapatey, omona kan
mankonfesar. Insan dasal moy
ongendan a pikakasi tan arum
ni ra, no walay libron babasaen
mo:

PIKAKASI” PANAGPA-
RAAN.

jOh Jesus ko! Sikay
Dios ko; Sikay Komaduan
Personas a tinmoo, pian
nadundun mo ak. Sikay
Ari'd tawen tan dalin. Si-
kay kaabigan tan kialaban
ko. Onong na pinakanam

g0 onloob tan manayam ed
alolong na Belen, pakana-
en mo natan so onloob ed
posok, pian pasantosen mo
ak tan pabiskegan moy ka-
mareruak a manlingkod tan
maingaro’d Sika lawas. Dios
tan Katawan ko; Sisian ta
Ka, aroen ta Ka, ilaloan ta
Ka, lingkoran ta ka, onoren
ta Ka, tan galaiigen ta Kan
andi ebas. ;Gala Ka'd siak!
iGala Ka'd siak!
;Sankasantosan a Maria,
Inay Jesus a Dios tayo tan
Inak a matawen! Parakep
moy kamareruak, pian on-
kanan pagtoloyay Ari’d §
sansinakuban.
Angel a Bantay ko, tolo-

ngan mo ak, pian naorasan
s0 inkasiak diad maralit
fan masantos a panagsib-

kel.

DASAL NEN SANTO TO.
MAS DE AQUINO.

Wa dia ak, Makapanyari
tan andi angaan a Dios, ya

ndago ed Sakramento na
oghogtong ya Anak mon
esucristo, sifiga agmaka-
ari ed ontan lan Mana-
ambal na bilay, sifiga ma.-
tak ed Sobol na panafga-
i, sifiga bulag ed Silew va
ndi angaan a liwawa. si.
ga masegsegang ed Kata-
an na saray tawen tan da-

lin tan singa angapo la
kakanaan to ed Ari na Glo
ria.

Pikasik, sirin, ed andj
angaan a Kaabigan tam
Panangasim ta tambal mg
komon ya maong so sakit
ko, dalosan moy dutak ko,
sindagan moy kabulagan
ko, payaman moy kasegse
gangan ko tan kawesay
moy inkalabosan ko, piag
nayarian kon akoen so Ti
napay na saray Angeles
Arif na saray arari, Kata
wan da ray kakatawan, edl
baleg a panangigalang tap
takot, ed baleg ya erme
tan matuan panafigaro, ed)
ontan lan pananisia tan ki

naralos tan ontap lan sipan
tan gegemtan ya manepcg
ya kilabanay kamareruak.

Iaboloy mo pa, Kataw an,
ya naawat ko komon, aliwa
labat a say Sakramenio na
sankasantosan a Laman
mo, na ag, ifigen, pati vir-
tud tan gracia na Sanka.
santosan ya Sakramento,
0 Sankasantosan tan San-
kamaaroan ya Ama, iabo.
loy mo pa’d siak ya ited so
Bogbogtong ya Anak mo,
ya pirawat ko natan ya
awaten ed dalem tan lep-
sag na pandong na sayan
bilay, a diad onia nagamo-
ran ko ya nanengneng la-
was, ya ag asaniban tan ag

asakbongan ed tawen, ya
kaibam ya manari tap
mambilay ed ando lan an-
do. Ontan pa komon.

No mankomulgar ka, ondage
kad altar a sigagalang, maian-
tan so panakar mo, abeba vay
matam tan diad pagew mo ray
limam; ipaway wmon daiset sg
dilam, agmonen mon tampol s
masantos a Laman tan onpawil
kan misalsalamat ed pasen mao,
Sitatalimokor, ikuan mo so sai
rayan pikakasi:

PIKAKASI ED KAYARI PAN:
KOMULGAR.

;1 O Jesus, Dios tan Kataj
wan ko! Pisalamatan
kan maralit ed sayan imy
pafigasim ed siak, ta nan

comulgar ak la, wala ka
la’d loob ko, a mandeiigel
tan mamaabig ed siak. Ga-
wam pa la, Katawan, ya
manlapod natan ag ak la
. mankasalanan tan ag ak la
' onsian ed Sika, no ag man-
' lingkor ak komon tan ma-
| igaro’d Sika ya legay bi-
lay ko. ;O Ari na saray ka-
posoan! Bendicionan mo
ak tan bendicionan mo met
go saray ateng ko, agagik,
kakanayon, kakaarok tan
kabaleyan ko, pian maka-
panbilay kami’d kadeenan
tan makapinabang kami
naani ed glorian andi an-
gaan. Ontan pa komon.

Y

t

PISALAMAT TAN PANANGL
GALANG.

.Anto kasi nilumdng
ko’d Sika, O Jesus, ed amin
ya inter mo’d siak? Isa-
klang ko’d Sika so masimo-
on a kamarerua tan laman
%o tan amin a wala’d siak
Amin a nonot ko, pirawat
ko, salitak tan amin ya ga-
wak iter ko’d Sikan bokod.

PANANGARO.

Papetang mo, O Jesus, so
ambetel kon poso na dalang
na panangarom, pian naare
ta Ka tan pian siaaboloy ak
lawas a marngitepel naanj

na amiy irap a lapod pana-
ngarok ed Sika.

iroiapis..

PANKEREW,

Dios tan Katawan ko, ia-
boloy mo komon ed siak,
ya managk: w\]\umn 80
amin day graecias ya naka-
- okulan ko, l.-l]n)(] andi an-
gaan so kayamanan tan ka-
abigan mo. Nagawa'd siak
. komon so amin day madi-
vinon linawam, ya angad
sangpot na bilay ko. Itdan
mo ak a naynay na masan-
tan graciam, o maaron Je.
sus; pabiskeg mo ak a la.
pod sayan Sankasantosan
ya Sakramento, ya inawat
ko, natan tan naani no ho.

ras na ipatey ko. Ontan pa
komon.

EMS . ST O



SAY MASANTOS A
ROSARIO.

Atateng, kayari oracion pa-
Smpet yon ’.’”I”' wagew so Saray
anak tan apo yo, tan dasal yo
80 masantos a Rosario, Maka-
na yan toloy ed sikayo tan ka-
liktan a mapalalo na Dios tan
Virgen Maria.

Ontalimokor, maingurus tan
kuan yo:

Katawan kon Jesukristo,
Anak na Virgen Maria,
pabutien mo komoy bibil
mi, pian narayew mi’ nga-
ran yon Sanina. Dalosan
mo komo’d kaposoan mi
talbay nonot ya andi ka-
pagnaan; paliwawaen mo
pay kalakal mi tan parla-
ngen mo met so linawa mi,
pian onkana kamin manro-
sario ed mabolos a panli-
nawaan mi. Iter mo pa ko-
mon, Katawan, a narefigel
ed arap na Santisima Tri-
nidad so pikakasi min ma-
kabos tan matabang, Sikan
manari’d tawen ed ando
lan ando. Amen Jesus.

:
£
i
F
¥

SARAY MISTERIOY

LIKET

(a dasalen a gendat ed sa-
ray lunes tan jueves.)
-1

Nen tinmooy Anak na
Dios, si Jesus, ed eges
a sankaadiay Virgen
Maria. (1 Amami tan
10 Avemaria).

Nen dinalaw na ma-
santos ayan Virgen so
kapinsan ton Santa
Isabel. (1 Amami tan
10 Avemaria).

Nen inanak so Anak
na Dios a tinmoo’d
eges na K. T. Santa
Maria. (1 Amami tan
10 Avemanria.)

Nen say Katawan
ayan Virgen aifigipa-
tanir ed Dios Ama na
Anak to, tan say in-
pamalimgas ed sikato,
anta ag arumsisa’d in-
pananak to. (1 Ama-
mi tan 10 Avema-
ria ).
Nen say Ugaw a si Je-
sus atilak na K.T. San-
ta Maria’d Sinbaan,
nen labindua lay tina-
on to; insan nalmoy
Virgen ayan Ina to,
nen katlon agew a in-
pananap dan sanasa-
wa'd Sikato. (1 Ama-
mi tan 10 Avemaria.)

£
.

e

P DR e

Kasungpal na k 5. misterio,
dasal yo:

Raray Ka la, Anak I\d)«
Dios Ama.

Raray Ka la, Ina Kay Dios
Anak.

Raray Ka la, Esposa Kay
Dios Espiritu Santo.

Raray Ka la, Panayaman
Kay Santisima Trinidad.
Amami, Avemaria tan

Nagalang.

LETANIA

Katawan,

TN TR LRI

Abagey mo kami.
Kristo,

Abagey mo kami.
Katawan,

Abagey mo kami.
Kristo,

Denglen mo kami
Kristo,

Pakadenglen mo kami.

Dios Aman, wala’d ta
wen,

Dios Anak, a Mananun-
du’d talba,

Dios Espiritu Santo,

Santa Trinidad a Sak
sakey a Dios,

an mo kami_

‘Kasi-

Santa Maria,
Santan Inay Dios,
Santan Virgen day Vir-

genes,
Ina nen Kristo,
Inay madivinon graeia,
Inan sankasinpitan,
Inan sankaadiaan,
Inan ag naoman,
Inan nasnaspot,
Inan andi tilol,
Inan araroen,
Inan makapakelaw,
Inay Manamalsa,
Inay maong a bilin,
Inay Manafigilaban
Virgen a sankabintaan,
Virgen a mapagalang,
Virgen a dayrayewen,
Virgen a makapanyari,

Pikasi mo ksmi

!
!
!
!

Virgen a mapafigasi,
Virgen a matoor,
Espejoy katonongan,
Ayamay kakabatan,
Nanlapoay liket mi,
Pananginay kasantosan,
Pananginay kagalafigan,
Pananginay karalitan,
Rosas a mangatatawen,
Torre nen David,
Torren garing,
Abung a balitok,
Kaban na saray insipa
Dios,
Pintoy tawen,
Kabuntatala’d kabuasan,
Abig day asakitan,
Salinbeng day managka-|
salanan, ;‘
Managligliway maermen,!

i LTSI SR e——

)

Pikasi mo kami

Mananolong day Kris-
tianos,
Ari ray Angeles,
Ari ray Patriarcas,
Ari ray Profetas,
Ari ray Apostoles,
Ari ray Martires,
Ari ray Konfesores,
Ari ray Virgenes,
Ari ray ganaganay
santos,
Arin tinmoon andi tilol,
Ari na Sankasantosan a
Rosario,
Ari na kadeenan,

7]
v

Pikasi mo kami

Korderoy Dios, ya makapa-

andi’ kasalanay mundo;
Abagey mo kami pa, Ka-
tawan.

Kordero Dios, ya makapa-
andi’ kasalanay mundo;
Pakadenglen mo kami
pa, Katawan,

Korderoy Dios, ya makapa-
andi’ kasalanay mundo;
Kasian mo kami pa, Ka-

tawan.
' V. Pikasi mo kami, Santan
Inay Dios.

R. Pian onkana kamin ma.
kagamor na saray insi-
pay Jesuecristo.

PIKAKASI

Pikasi mi'd Sika, Kata-
wan, ta ipaslek mo pay
graciam ed kamarerua mi,
ta pian sikamin akapikabat

na intooy Jesukriston A-
nak mo, ya lapod inpangi-
paamtay Angel, iakar kami
komon lapo’d inkairirap
tan kruz to ed gloriay kio-
li’ld bilay; lapo met lan la-
mang ed Katawan min Je-
sukristo. Ontan pa komon.

SARAY MISTERIOY
ERMEN

Kapag Martes tan Viernes,
nirayay wmisterion darasalen:
K 1. Nen nandasal so Anak
na Dios ed Lawertay
Getsemani. (1 Amami
tan 10 Avemaria.)

K 2. Nen binakbak dan ni-

laksebay Anak na Di-
0s a inlakes ed lusek.
(1 Amami tan 10 Ave-
maria.)

Nen binalafigetan day
oloy Jesus na sabit a
matalisiw tan mautot.
(1 Amami tan 10 Ave-
maria.)

Nen sinakbat na K.T.
Jesukristoy kruz a i-
nateyan To. (1 Ama-
mi tan 10 Avemaria).
Nen Inpasak so K.T.
Jesukristo’d kruz tan
inatey diman, pian na-
rundun To itayo. (1

Amami tan 10 Ave.
maria.)
Ontonbok so “Raray Ka la”
tan say “Letania”.

SARAY MISTERIOY
GLORIA

Kapag Miercoles, Sabado tan
Simba, niraya, balet, so saray
misterion darasalen:

K 1. Nen inmolin binmilay
gso K.T. Jesukriston
anundo’d sikatayo. (1
Amami tan 10 Ave-
maria.)

K 2. Nen tinmokotok so

Anak na Dios ed sa-

ray tawen. (1 Amami

tan 10 Avemaria.)

K 4.

Say indateng na Espi
ritu Santon inbaki Sa.
nama ed saray Apos-
toles (1 Amami tan
10 Avemaria.)

Say inpatey a sanka-
bliay Virgen Maria,
say gloriay inkioli to’d
bilay tan say inkito-
kotok to’d tawen. (71
Amami tan 10 Avema-
ra.)

5. Nen say Inay Dios pi-

natagey tan pinayo-
rong ed katagtagian
day Angeles tan di.
man kinoronaay San-
tisima Trinidad, pian
Sikatoy Ari talbay pi-

nalsa. (1 Amami tan
10 Avemanria).

Ontonbok so “RARAY KA
LA” tan say “LETANIA".

PANANOLONG ED SA.
RAY AGMAK A YARI
TAN MANPAPANABOS,

1. No walay agmakayari
yo, kapilitan yon toloy so
mantaway ed Padren ma-
ngonfesar, manpapangako
tan mansantalana ed sika-
to.

2. No onpatey so agma-
kayari, ya andi konfesar,
komulgar tan Santalana,
walay kasalanan yon baleg,

ta lapo’d sikayo nadusa |
gi ed infiernos,

3. No onsasabi'd abung
Yo 'so Padre, abeten yo'd
takayan, g sankaawit yoy
kandi'a; iparaan yoy sakey

a taburetep yorongan to,
tan itadia yoy sakey a ]a-
mesaan a melag odino ka.
ban a malinis, g pangitila-
kan na Masantos g Laman,
sakey a kucharitay danum
ya malinis, tan sakey a pa-

langanay lamaw, sabong

tan tobatas.

4. No mankokonfesar so
agmakayari, onarawi kayo
na daiset, pian ag yo denge-
len so ikonfesar to.

5. No mankokomulgar

d-

tan sasantalanaen la, onta-
limokor kayo.

6. Tepeten yo ni'd Padre
SO nepeg yo nin gawaen, et
sungpalen yon tampol.

7. No manpapanabos lay
agmakayari, dasa] yo'd ma-
tantan tan mablas a bitla
so Santo Rosario, say siak
a managkasalanan, say Sal-
ve kay Dios tan say Ka-
tawan kon Jesueristo. In-
san patonbok yo’d manpa-
panabos so saray ongendan
a pikakasj, odino so saray
naalmo yo’d Dalan a Map-
tek, pag. 448-454.

;Dios a Katawan ko!
Aroen ta ka’d sankabokel a
posok, ed sankabokel a ka-

mareruak, ed masimoon a
kalakal tan diad ganaganay
/m/.'u.yurik.
- .iDios ko, komon no-maro
laka lawas! komon no aqg
ak lawas sinmungpa’d sika.
Dios a Katawan ko, pan-
stbkelan ko, ta Sika, gana-
ganay ipankasalanan ko'd
Sika tan isipan ko ya ag ak
la mankasalanan lawas.
/A Karonuiigan ya andi
angaan! Sisiaen ta ka, ila-
loan ta ka, aroen tq ka la-
bas nen ganagana,
iJesus q Mananundun
ko! Kasian mo ak, tolo-
ngan mo ak, ilaban mo ak.
Marian Inay gracia, Inay
masantos ya aro, Inay pa-

nangasi, ieselan wmo ak,
iwten tan  kawaloen moy
kamareruak.

San Jose, a mananolong
day manpapanabos, pikasi
mo ak.

Anhel a bantay ko tan
masantos a kaboloy ko, ila-
ban yo ak ed saray kakabu-
sol na kamareruak.

Ganaganay Sasantos, pi-
kasi yo ak ed Dios a Kata-
wan.

Jesus, Jose tan Maria,
iapay ko'd sikayo so kama-
rerualk.

Jesus, Jose tan Maria,
diad panpanabos ko tolo.
ngan yo ak pa.

Jesus, Jose tan Maria,

diad horas na ipatey ko,
ako yo'd tawen so kama-
reruak.

1. Kapatey na agmaka-
vari, ikapot yoray. kobkob
to,palesan yo, igaton yo'd
pegley na silid, ian yo'd li-
ma to so sakey a kruz, selsel
| YOy pigaran kandila tan

parasal yoy Rosario tan
arum a pikakasi ed saray
visitas, onong na iniluam
na saray atateng.

2. Ag yo tawagen so or-
kesta, ta mabanday tan ag
onkana a balot ed inatey.
Ag yo iponpon so inatey ed
Cemeterion civil, ta manka-
salan kayon makanatey.
Ag vo tawalan so saray

babayaran ed Santa Iglesia,
ta no masiblet kayo’d Dios,
sibletan to ki met naani.
Iter yoy Misan nipaakar ed
inatey, ta sikato so maka-
nan toloy ed sikato.

4. Kayari inponpon, ga-
waen yoy Novenas na ina-
tey ed abung yo, (odino
diad sinbaan, ta makana ni
et insan angapoy gastos
yo). Diad longpos na no-
vena tan, tinnaon, dia’d
fechay inpatey to, iter yoy
Misan nipaakar ed sikato,
Kasian yo ray inatey, pian,
no onpatey ki’ met, et ka-
sian kayo. Say ag marfga-
si, ag met kasian. '

SARAY KEREW ED MA-
- SAGRADON PUSO
NEN JESUS.

Sankasamitan ya Puso
nen Jesus, ya atilak ka ed
Sankasantosan a Sacramen-
toy Altar, ya ipaalagey mo
ed samay labi na Jueves
Santo, kasakbayay sanka-
paitan ya inkairirap mo
pian manayam kad sikami
ed labi tan agew, kasian mo
kami tan gawam pa ya lin-
koran mi ka ed sayan bilay,
diad panongpal mi na saray
gangan mo, pian miliket
kamid sikad tawen.

Sankasamitan ya Puso
nen Jesus, pian naaro mi

so Dios labas nen ganaga-
na,tolongan mo kami.

Sankasamitan ya Puso
nen Jesus, pian naaro mi
tan nagalang mi Ngaran
na Dios tan arum ni ran
masantos, toloigan mo ka-
mi.

Sankasamitan ya Puso
nen Jesus, pian napasantos
mi ray fiestas, mimisa ka-
mi tan galafigen mi, ya ag
kami mankimey ed saray
agew ya intalaga’d Dios,
tolofigan mo kami.

4

:

Sankasamitan ya Puso ’

nen Jesus, pian saray anak
toloken tan galafigen da
ray ateng da, tan pian sa-
ray ateng da et ibafigat da

ray anak dad maung iran
ugali, tolofigan mo kami.

Sankasamitan ya Puso
nen Jesus, pian makapan-
aarowan so balang sinan-
sakey ed sikami ya sifiga
sanaagi, angapoy bosulan
tan ag kami makapanga.-
way mauges ed siopaka-
man, tolofigan mo kami.

Sankasamitan yva Puso
nen Jesus, pian agkami ma.
kapangawa na kasalanan
na lawan ed nonot, salita
tan gawa, tolofigan mo ka-
mi.

Sankasamitan ya Puso
nen Jesus, pian angapon
balot 80 maniblet ed saray
kayariay arum iran totoo

tan ag mannonot ya man-
takew tan mamalikdo, tolo-
ngan mo kami.
Sankasamitan ya Puso
nen Jesus, pian angapon
balot so makapanmudmura
tan mantila ed pamasegse-
gang to’d kapara ton too,
toloigan mo kami.
Sankasamitan ya Puso
nen Jesus, pian komon sa-
ray sanaasawa matoor la-
was so balang sinansakey
ed sikara, tan angapoy es-
candalos ed saray boleg, to-
longan mo kami.
Sankasamitan ya Puso
nen Jesus, pian galafigen
mi’ pankayariay kapara

min too tan ag kami maka-
pangawa’d sikato na be.
ngat lan mauges, toloii ran
mo kami.

Sankasamitan va Puso
nen Jesus, pian natolok mi
Iglesia Katolica, Apostolica
Romana, ya sikatoy saksa-
key ya matuan Iglesiam,
tolofigan mo kami.

Sankasamitan ya Puso
nen Jesus, pian nasongpal
mi ed balang tinaon so gan-
gan ya mankonfesar tan
mankomulgar ed Kuaresma,
tolofigan mo kami.

Sankasamitan ya Puso
, nen Jesus, pian nanonotan
mi mafngigalang ed sika dia
ed panayunar mi tan ag mi

pansiray asalian no igan-
gay Santa Iglesia Katoliea,
toloigan mo kami.

Sankasamitan ya Puso
nen Jesus, pian nayarian
min tolongan a lapud saray
payabol tan sagpot mi so
saray simbaan, panag-ara-
lan tan gawa ray pananga-
si, tolofigan mo kami.

Sankasamitan ya Puso
nen Jesus, ag mo kami pa
papaulian. Bokbokod moy
panilaloan mi tan sikay tu-
mang mid tawen, no song-
palen min maung iray ne-
peg min gawaen, onong ed
inkacristiano mi, diad pa-
ngonor mid sika tan pango-
nor mid Iglesia Katolica,

Apostolica, Romana, ya in-
paalagey tan inted mo va
manbangat tan mangiwan.-
wan ed pakalmo na katua-
an tan bilay ya andi anga.
an. Ontan pa komon.

PIKAKASI’'D VIRGEN
DE LOURDES.

Andi tilol ya Virgen na
Lourdes, ya pinmayawar
kan amin-labinwalé ed o-
nigib na Lourdes, gawam pa
komon ya sitotolok kami ed
linaway Dios.

Andi tilol ya Virgen na
Lourdes, ya pinmayawar
kan nansolong na amputin
kawes, pian ibafigat mo ka-

min mangaro’d kinaralés
na kamarerua tan laman,
gawam pa komon ya naam-
taan mi mafngaro tan mana-
gamil na sayan virtud.

Andi tilol ya Virgen na
Lourdes, ya pinmayawar
kan sipapandong na ampu-
tin pandong tan nanbalkes
kay sakey ya cinta ya nan-
batek na tawen, pian iba-
ngat mo’d sikami’ kasim-
pitan, gawam pa ya aroen
mi Jawas so kasimpitan tan
karalosay poso.

Andi tilol ya Virgen na
Lourdes, ya pinmayawar
kan sankaegnaan moy sa-
key a rosario tan inbaifigat
mon mandasal nia si Ber-

$

nardita, gawam pa ya ma-
ralit kami ed Rosario tan
nadasal mi komon ya ins-
Zew-agew.

Andi tilol ya Virgen na
Lourdes ya amitlo lan in-
palikas -mo so salitan rent-
tencia, gawam pa ya ag ka-
mi anbaeng ya mankonfe-
sar a mabetbet.

Andi tilol ya Virgen na
Lourdes, ya nilukasan mo a
makapakelkelaw so sakey
ya subol na danum ed ongib
mo, ya onkanan mamaabig
ed laman da ray asakitan.
kerewen mi’d sikay panam.
bal moy laman tan kamare-
rua mi.

Andi tilol ya Virgen na

Lourdes, ya, nen pinmaya-
war ka, ginatinan mo so sa-
key ya rosal et sankaawit
mo’d bobong na saray salim
s0 duaran rosas ya nanba-
tek na balitok, pian nipa-
amtam ed sikami ya nepeg
mi lawas so manakar ya
napnoy aro’d Dios tan ka-
paran too, yaboloy mo pa’d
sikami so virtud na pana-
ngaro. Ontian komén.

Dago kayo’d Santuario na
Lourdes, ed Salasa. Pangasinan,
ya dimay pangiiboigay Inay
Dios na saray gracias to.

Ave Maria.

’

